Ա Մ Փ Ո Փ Ա Թ Ե Ր Թ
«Հայաստանի Հանրապետության կառավարության 2003 թվականի դեկտեմբերի 24-ի N 1937-Ն որոշման մեջ լրացում կատարելու մասին» Հայաստանի Հանրապետության կառավարության որոշման  նախագծի ընդունման

	1․  ՀՀ ԷՆ գյուղական տարածքների տնտեսական զարգացման
ԾԻԳ ՊՀ գյուղական ֆինանսավորման կառույց
	12.12.2025թ.

	
	N 512-29

	 Ի պատասխան Ձեր 11․12․2025թ․գրության հայտնում եմ Ձեզ, որ ԳՖԿ-Ն «Հայաստանի Հանրապետության կառավարության 2003 թվականի դեկտեմբերի 24-ի N 1937-Ն որոշման մեջ լրացում կատարելու մասին» ՀՀ կառավարության նախագծի վերաբերյալ դիտողություններ կամ առաջարկություններ չունի։
	Ընդունվել է։






	[bookmark: _Hlk224549435]2․  Ֆինանսների նախարարություն

	06.02.2026թ.

	
	N 01/9-2/29797-2025

	Ի պատասխան Էկոնոմիկայի նախարարության սույն թվականի դեկտեմբերի 11-ի N 01/28515-2025 գրության՝ Հայաստանի Հանրապետության կառավարության 2003 թվականի դեկտեմբերի 24-ի N 1937-Ն որոշման մեջ լրացում կատարելու մասին» ՀՀ կառավարության որոշման նախագծի վերաբերյալ հայտնում ենք, որ առաջարկություններ չունենք:
	Ընդունվել է։






	3․ Արդարադատության նախարարություն

	16.03.2026թ.

	
	N /27.1.1/11608-2026

	Ի պատասխան Ձեր՝ 2026 թվականի փետրվարի 17-ի թիվ 01/3086-2026 գրության՝ կից ներկայացվում է «Հայաստանի Հանրապետության կառավարության 2003 թվականի դեկտեմբերի 24-ի N 1937-Ն որոշման մեջ լրացում կատարելու մասին» Հայաստանի Հանրապետության կառավարության որոշման նախագծի վերաբերյալ Հայաստանի Հանրապետության արդարադատության նախարարության պետական փորձագիտական եզրակացությունը:
ՊԵՏԱԿԱՆ ՓՈՐՁԱԳԻՏԱԿԱՆ ԵԶՐԱԿԱՑՈՒԹՅՈՒՆ
«Հայաստանի Հանրապետության կառավարության 2003 թվականի դեկտեմբերի 24-ի N 1937-Ն որոշման մեջ լրացում կատարելու մասին» Հայաստանի Հանրապետության կառավարության որոշման նախագծի վերաբերյալ 
«Հայաստանի Հանրապետության կառավարության 2003 թվականի դեկտեմբերի 24-ի N 1937-Ն որոշման մեջ լրացում կատարելու մասին» Հայաստանի Հանրապետության կառավարության որոշման նախագծի 2-րդ կետում «հրապարակմանը» բառից առաջ անհրաժեշտ է լրացնել «պաշտոնական» բառը՝ նկատի ունենալով «Նորմատիվ իրավական ակտերի մասին» օրենքի 23-րդ հոդվածի 1-ին մասի կարգավորումը, որի համաձայն՝ Նորմատիվ իրավական ակտերն ուժի մեջ են մտնում դրանցում սահմանված ժամկետներում, սակայն ոչ շուտ, քան դրանց պաշտոնական հրապարակմանը հաջորդող օրվանից (․․․)։ 
	Ընդունվել է։






	4․  Հաշվեքննիչ պալատ

	04.01.2026թ.

	
	N   ՀՊԵ/01/114-2026

	    Ի պատասխան  2025 թվականի մարտի 25-ի № 02/16.4/9579-2026 գրության, ներկայացվում է «Հայաստանի Հանրապետության կառավարության 2003 թվականի դեկտեմբերի 24-ի N 1937-Ն որոշման մեջ լրացում կատարելու մասին» ՀՀ կառավարության որոշման նախագծի վերաբերյալ ՀՀ հաշվեքննիչ պալատի կարծիքը։
Կ Ա Ր Ծ Ի Ք
«Հայաստանի Հանրապետության կառավարության 2003 թվականի դեկտեմբերի 24-ի N 1937-Ն որոշման մեջ լրացում կատարելու մասին» Հայաստանի Հանրապետության կառավարության որոշման նախագծի վերաբերյալ


Հաշվեքննիչ պալատն իրականացրել է ՀՀ 2024 թվականի պետական բյուջեով ՀՀ էկոնոմիկայի նախարարության բյուջետային ծրագրերի ֆինանսական և համապատասխանության հաշվեքննություն, որի արդյունքներն ամփոփվել են ՀՀ Ազգային ժողով, ՀՀ կառավարություն, ՀՀ էկոնոմիկայի նախարարություն ներկայացված և ՀՀ հաշվեքննիչ պալատի պաշտոնական կայքում հրապարակված Ընթացիկ եզրակացության (այսուհետ՝ Եզրակացություն) մեջ։  Հաշվեքննությամբ գնահատվել է նաև ագրոպարենային ոլորտում ՀՀ կառավարության աջակցության ծրագրերով սուբսիդավորման ծրագրերի իրականացման գործընթացը՝ իրավամեթոդաբանական կարգավորումների կիրառելի պահանջների նկատմամբ։
Եզրակացությամբ արձանագրվել է, որ 
1. ՀՀ էկոնոմիկայի նախարարությունը (այսուհետ՝ Նախարարություն) «(…) «Սուբսիդիայի հատկացման մասին» պայմանագրերը կնքել է իրավաբանական անձի կարգավիճակ չունեցող և սուբսիդիայի շահառու չհանդիսացող պետական հիմնարկի կազմում գտնվող միավորի (ԳՖԿ) հետ:» 
1.1. Նախարարությունը պարզաբանել է, որ «(…) նախագիծ է շրջանառվում, համաձայն որի նախատեսվում է «Գյուղական տարածքների տնտեսական զարգացման ծրագրերի իրականացման գրասենյակ» պետական հիմնարկի իրավաբանական անձի կարգավիճակի սահմանում: Միջոցներ են ձեռնարկվում  նաև Նախարարության և ԳՖԿ-ի միջև կնքված քաղաքացիաիրավական պայմանագրերում հնարավորինս ներառել ՀՀ կառավարության 2003 թվականի դեկտեմբերի 24-ի թիվ 1937-Ն որոշմամբ սահմանված պահանջները կարգավորող դրույթները:»
1.2. Հաշվեքննիչ պալատը Նախարարության ներկայացված պարզաբանման կապակցությամբ հայտնել է, որ՝ « (․․․)հաշվեքննությամբ ԳՖԿ‑ի կազմակերպաիրավական տեսակի փոփոխության առաջարկ չի ներկայացվել, քանի որ ԳՖԿ-ն, անգամ իրավաբանական անձի կարգավիճակով՝ տվյալ բյուջետային միջոցառումների շրջանակում, չի կարող հանդիսանալ սուբսիդիայի շահառու և նրա հետ չի կարող կնքվել սուբսիդիայի տրամադրման պայմանագիր։»
2. «Նախարարությունը սուբսիդիայի շահառու հանդիսացող կազմակերպությունների հետ սուբսիդիայի տրամադրման մասին պայմանագրեր չի կնքել, մինդեռ՝ այդ պայմանագրերով պետք է բացահայտվեն շահառուի կողմից իրականացվող ծրագրի բովանդակային նկարագիրը՝ պետական քաղաքականության սահմանված ցուցանիշներով (քանակական և ժամկետայնության) և այլ պայմանները, ներառյալ՝ դրանց չպահպանելու համար կողմերի պատասխանատվությունը։ Արդյունքում, չեն պահպանվել պետական աջակցության յուրաքանչյուր բյուջետային միջոցառման նպատակի իրագործման համար սահմանված պահանջները և չեն հավաքվել, ընդհանրացվել ու գնահատվել՝ ըստ առանձին շահառուների արդյունքային (քանակական, որակական, ժամկետային) ցուցանիշները: Ինչն իր հերթին անհնար է դարձրել գյուղատնտեսության բնագավառում պետական աջակցության ծրագրերի իրականացմամբ նախանշված արդյունքների հասնելու աստիճանի գնահատումը։»
Նկատի ունենալով վերոգրյալը, «Գյուղական տարածքների տնտեսական զարգացման ծրագրերի իրականացման գրասենյակ» պետական հիմնարկը (ԳՖԿ) «Տնտեսական զարգացման և ֆինանսավորման կառույց» (ՏԶՖԿ) հիմնարկ վերակազմակերպմամբ և շրջանառվող որոշման նախագծով չի կարգավորում (չի վերանում) հաշվեքննությամբ  արձանագրված անհամապատասխանությունը հետևյալ հիմնավորմամբ.
· Գյուղատնտեսության (ագրոպարենային) ոլորտում ՀՀ կառավարության աջակցության ծրագրերի շահառուները տվյալ ոլորտում գործունեություն իրականացնող տնտեսավարող սուբյեկտներն են, հետևաբար՝ ՏԶՖԿ-ն, անկախ իր կազմակերպաիրավական կարգավիճակից (հիմնարկ կամ իրավաբանական անձ), սուբսիդիայի շահառու չէ և նրա հետ չի կարող կնքվել ագրոպարենային ոլորտի սուբսիդիայի տրամադրման պայմանագրեր,
· «Սուբսիդիաները՝ դրանք պետական միավորների կողմից կազմակերպություններին տրամադրված ընթացիկ անհատույց վճարներն են, որոնք տրամադրվում են՝ հիմք ընդունելով վերջիններիս արտադրական գործունեության մակարդակը, արտադրվող, վաճառվող, արտահանվող և ներկրվող ապրանքների և ծառայությունների արժեքն ու քանակը: Սուբսիդիաները կարող են տրվել արտադրության մակարդակի, վաճառքի  գնի վրա ազդելու համար կամ էլ կազմակերպությունների ծախսերը փոխհատուցելու նպատակով: (...) »։
Այսպիսով, Նախարարության կողմից ներկայացված «Հայաստանի Հանրապետության կառավարության 2003 թվականի դեկտեմբերի 24-ի N 1937-Ն որոշման մեջ լրացում կատարելու մասին» ՀՀ կառավարության որոշման նախագծի ընդունմամբ չեն վերանա Եզրակացությամբ արձանագրված անհամապատասխանությունները։ Խնդրի լուծման նպատակով, կարելի է քննարկել Հաշվեքննիչ պալատի Եզրակացության մեջ տրված առաջարկությունների իրագործման նպատակահարմարությունը։
	
Մասամբ է ընդունվել։
[bookmark: _GoBack]ՀՀ կառավարության համապատասխան որոշումներով հաստատված գյուղատնտեսության ոլորտում վարկի կամ լիզինգի տոկոսադրույքի կամ լիզինգի կանխավճարի մասնակի կամ ամբողջական սուբսիդավորմամբ իրականացվող,  ինչպես նաև գյուղատնտեսության ապահովագրության  ոլորտի սուբսիդավորման աջակցության ծրագրերում մանրամասն նկարագրված է սուբսիդավորման գործընթացը, որը ունի իր առանձնահատկությունները և որի արդյունավետ իրականացման նպատակով որպես սուբսիդավորման գումարների տրամադրման միջնորդ նախատեսված է նաև ԳՖԿ-ի, իսկ գյուղատնտեսության ապահովագրության  ոլորտի սուբսիդավորման դեպքում՝ գործակալության ներգրավումը։ Բացի այդ, վերոնշյալ աջակցության ծրագրերի շրջանակում սուբսիդիաները տրամադրվում են ոչ միայն իրավաբանական անձի կարգավիճակ ունեցող կազմակերպություններին, այլև հիմնականում ֆիզիկական անձանց, ինչպես նաև անհատ ձեռնարկատերերին, որոշ դեպքերում՝ համայնքներին, որոնց սուբսիդավորումը ՀՀ կառավարության 2003 թվականի դեկտեմբերի 24-ի N 1937-Ն որոշման շրջանակում չի կարգավորվում և անհրաժեշտ է կարգավորել վերջիններիս սուբսիդավորման գործընթացը։ Պետք է նշել, որ համապատասխան աջակցության ծրագրերի շրջանակում սուբսիդավորման իրականացման համար արդեն իսկ հաստատված իրավական ակտերից բացի այլ իրավական ակտով (Հայաստանի Հանրապետության կառավարության 2003 թվականի դեկտեմբերի 24-ի N 1937-Ն որոշմամբ) առաջնորդվելը հակասում է իրավական ակտին։
Բնականաբար կոնկրետ այս նախագիծը միտված չի եղել բոլոր անհամապատասխանությունների վերացմանը, բայց կոնկրետ ծրագրերի շրջանակում սուբսիդավորման մեխանիզմների կանոնակարգման համար սույն նախագծի ընդունումը գտնում ենք անհրաժեշտ է: Նախագծի չընդունվելու պարագայում գործընթացը չի կանոնակարգվի:




